
GOUVÈNÈ A SIYEN LEJISLASYON POU SIPÓTE VETERAN, MANM SÈVIS AK FANMI MILITÈ YO 

 

Lejislasyon an avanse opòtinite edikasyonèl ak pwofesyonèl, fasilite demann pou fanmi yo ki 

relokalize, ak onore sakrifis final avèk asistans elaji pou antèman 

 

Gouvènè Andrew M. Cuomo jodia te siyen lejislasyn pou konsiderableman elaji ak ranfòse sèvis pou 

veteran, manm sèvis aktif yo ansanm avèk fanmi yo. Respekte kesyon priyoritè ki te idantifye pandan 

somè Gouvènè a sou veteran ak fanmi militè yo, nouvo lwa a (S.6887-A/A.9216-A) fasilite tranzisyon a 

yon nouvo lekòl pou timoun fanmi militè yo ki relokalize kòm yon rezilta de chajman nan zòn afektasyon, 

redwi pri nan edikasyon siperyè pou veteran yo kap resevwa benefis anba pwojè lwa GI, epi ofri manm 

fanmi militè yo pi gwo fleksibilite avèk lisans pwofesyonèl yo te resevwa ki soti nan lòt eta yo oswa 

jiridiksyon. Pwojè lwa a ranfòse asistans siplemantè pou antèman eta te bay a fanmi militè yo lè yon 

manm sèvis mouri nan konba oswa kòm yon rezilta de blesi li te sibi nan chan batay la. 

 

“Onore veteran, manm sèvis ak fanmi militè yo pou sèvis ak sakrifis yo se youn nan pi gwo responsabilite 

nou antanke Nouyòkè – e jodia eta nou an ap fè yon gwo pa annavan nan fason nou sipòte fanm ak 

gason brav sa yo ansanm avèk pwòch yo,” Gouvènè Cuomo te deklare. “Nouvo lwa sa se yon pake 

konplè refòm manm fòs lame yo ansanm avèk moun ki sipòte yo nan kominote nan eta pral benefisye. 

Nan ede timoun fanmi militè yo reyisi nan lekòl, a louvri pòt pou konjwen ak pwòch yo nan karyè yo epi 

onore sakrifis final la nan elaji asistans pou antèman, lejislasyon sa konplè epi nesesè. Mwen fyè dèske 

mwen te siyen pwojè lwa sa an lwa jodia, e mwen remèsye anpil lejislatè, defansè ak lidè yo nan 

kominote a ki te batay bò kote nou pou fè sa vini yon reyalite.” 

 

Ko-lidè majorite Sena Jeffrey D. Klein te deklare, “Sipòte veteran nou yo ansanm avèk fanmi yo te toujou 

yon gwo priyorite pou Eta New York. Mwen aplodi Gouvènè Cuomo paske li te siyen pati lwa enpòtan sa 

ki pral asire ke manm sèvis nou yo ansanm avèk fanmi yo jwenn sipò ak benefis yo merite a jis tit, an 

rekonesans ak gratitid pou sèvis onorab yo.” 

 

Prezidan Asanble Sheldon Silver te deklare, “Veteran yo sakrifye anpil pou pwoteje libète ke nou renmen 

anpil. Kouraj ak angajman pou sèvis, aletranje ak isit la lakay, kapab pafwa depase posibilite pwòp 

konpreyansyon nou. Li enpòtan pou transmèt rekonesans nou epi asire ke gen anpil reosus ki disponib 

pou sipòte veteran yo ansanm avèk fanmi yo kap rankontre anpil difikilte. Nouvo lwa sa a pral ede 

veteran ansanm avèk manm sèvis aktif yo reyisi nan tranzisyon lavi sivil nan ogmante aksè a yon pi gwo 

kantite posibilite edikasyon ak opòtinite travay. Mwen menm avèk kòlèg yo nan asanble a pral kontinye 

travay nou pou onore epi rebay a tout Nouyòkè sa yo, ki avèk tout konsyans epi nan fason eksepsyonèl 

pwoteje ak sèvi peyi nou an.” 

 

Senatè Michael H. Ranzenhofer te deklare, “Jodia, New York ap fè yon gwo pa annavan nan fason li 

sipòte epi sousye pou veteran yo, manm sèvis ak fanmi militè yo. Gouvènè Cuomo te siyen lwa a ki se 

yon pake konplè ki reponn a yon varyete bezwen pou kominote enpòtan sa a, e mwen fyè dèske mwen 

te travay nan lejislasyon sa a. Mwen remèsye tout sipòtè yo pou efò yo nan travay sa, espesyalman pou 

fanm ak gason brav sa yo ki sèvi peyi nou an chak jou.” 

 

Manm asanble Michael Benedetto te deklare, “Mwen kontan paske Gouvènè a ap siyen lwa konpak 

militè a. Li adrese yon pwoblèm ki pi nesesè avèk fanmi militè nou yo, e mwen patikilyèman kontan avèk 

lòt aspè yo nan lwa, sa ki pral bay veteran nou yo opòtinite edikasyon ki pi elve.” 

 

Dr. J. Michael Haynie, Vis Chanselye nan Syracuse University ak Direktè Egzekitif nan Enstiti Inivèsitè pou 

Veteran & Fami Militè yo te deklare, “Lwa sa non sèlman sèvi pou bay responsabilite a yon kantite 

inonbrab veteran ak fanmi militè nan Eta, men tou pou fikse, yon egzanp nasyonal pou lòt eta yo swiv, ki 

gen rapò a enpak pwisan ki angaje, lidèchip nan nivo eta kapab genyen sou lavi moun sa yo ki te sèvi 

peyi a an inifòm.”  

 

Eric J. Hesse, Direktè Divizyon Afè Veteran Eta New York, te deklare, “Lejislasyon sa te pran lontan nan 

fabrikasyon an men grasa tenasite Gouvènè Cuomo ak volonte pou fè yon diferans pou veteran yo, 

manm militè yo ansanm avèk fanmi yo li vini kounye a yon reyalite. Pwogram sa yo bay veteran ak fanmi 

yo sa yo tap rete tann lan, yon opòtinite. Yo te di ke ou rekrite yon sòlda men ou kenbe yon fanmi e nan 

nivo sa, mwen aplodi efò Gouvènè a pou sipòte veteran yo, fanm ak gason ki an inifòm ansanm avèk 

fanmi yo.” 

 

Kòmandan Eta William “Doc” Schmitz, Depatman Veteran Lagè Etranje nan New York te deklare, “Nan 

non plis pase swasant mil manm nan Depatman Veteran Lagè Etranje nan New York, Mwen vle remèsye 

Gouvènè Cuomo paske li te pase lwa sa a. Li fòmidab pou wè lidèchip nan Eta ki pran tan pou adrese ak 

travay sou pwoblèm veteran ak fanmi militè yo ap fè fas. Sa pral fondasyon kote nap bati pwochen 

pwogram ak lejislasyon nan New York. VFW kanpe pare pou ede lidèchip nou an nan fè veteran yo 

jwenn rekonesans yo te ganye.” 

 

Pwoteje Opòtinite Edikasyonèl 

 

Pou sipòte timoun fanmi militè yo kap transfere pami distri lekòl yo ak eta yo, lejislasyon an fasilite 

tranzisyon an ant lekòl yo, ak travay pou asire ke timoun sa yo jwenn menm opòtinite pou siksè 

edikasyonèl ke lòt timoun e yo pa penalize oswa gen reta nan atenn objektif edikasyonèl yo. 

Spesyalman, nouvo lwa: 

• Fè yon transfè releve nòt ak dosye vaksen timoun lan disponib jan li egzije pa nouvo lekòl, 

• Pèmèt ajisteman nan egzijans kou spesifik eta e li bay mwayen altènatif pou konplete kou 

detid ki obligatwa nan fason pou fasilite gradyasyon yon timoun atan, 

• Otorize elèv yo, nan sèten sikonstans pou gradye avèk diplòm orijin eta, 

• Asire ke yo pa chaje fanmi ki relokalize yo frè eskolè lokal si paran militè timoun lan ap viv 

andeyò distri lekòl kap resevwa li a, e 

• Pèmèt gadyen timoun militè yo avèk pouvwa pou enskri yon elèv pandan absans paran militè 

yo. 

 

Pifò timoun militè yo, kòm yon rezilta de youn oswa toulède paran kap relokalize pandan yon karyè 

militè 20 a 30 ane de yon enstalasyon a yon lòt, pral patisipe nan sis a nèf diferan sistèm lekòl soti nan 

jaden danfan a klas 12
yèm

 ane. Gen preske 12, 000 timoun militè ki te enskri nan lekòl piblik toupre Fort 

Drum nan Watertown, Akademi Militè Etazini nan West Point ak Fort Hamilton nan Brooklyn ki ta 

benefisye nan adopsyon de pòsyon sa nan pwojè lwa. 

 

Anplis, pwojè lwa sa pèmèt veteran yo ki te enskri nan yon kolèj kominotè, kolèj, oswa inivèsite nan 

sistèm SUNY oswa CUNY anba pwojè lwa federal GI pou kalifye pou to frè eskolè nan eta. 

 

Onore sakrifis final 

 

Daprè lwa Gouvènè a te siyen jodia, fanmi manm sèvis yo ki soti New York ki te blese nan konba men ki 

te mouri akoz de blesi yo andeyò zòn batay la pral kalifye pou yon alokasyon siplemantè pou antèman. 

Anba lwa aktyèl la se sèlman lanmò sa yo ki rive nan yon zòn konba kap kalifye pou alokasyon an. Pwojè 

lwa sa egalman fè yon non-rezidan elijib pou frè antèman si moun ki mouri a se te yon manm nan lame 

New York oswa nan Gad Nasyonal Ayeryen nan moman kote li te antre nan stati travay aktif federal. 

Alokasyon sa konpanse pri pou fineray ak antèman fanmi an ki pat kouvri pa gouvènman federal. 

 

Sipòte Opòtinite Pwofesyonèl 

 

Manm fanmi adilt manm sèvis yo egalman kap fè fas a difikilte inik yo, e New York angaje pou asire ke 

moun sa yo gen aksè a opòtinite travay kap fasilite chaj relokasyon ki asosye avèk chanjman nan zòn 

afektasyon an. Pwojè lwa sa ta pèmèt konjwen an, patnè domestik, oswa lòt manm nan kay manm sèvis 

la pou pratike tankou yon koutye imobilye oswa yon ajan imobilye oswa yon kwafè oswa estetik, 

kosmetoloji, stilis cheve natirèl ak lisans spesyalite pou zong, si li te gen lisans nan yon lòt eta epi 

demenaje nan New York avèk manm sèvis la. 

### 

